
				এই পাতাটির মুদ্রণ সংশোধন করা প্রয়োজন। 
রমার বিয়ে ՀՏ Գ
কমিশনার একটি চেয়ারে উপবেশন করিয়া কহিলেন, “আমি জানতে পারলাম যে, দসু্যরা ওই দিন যে শেষ ট্রেন দাৰ্জিলিং থেকে ছাড়ে, সেই ট্রেনে ওই বৃহৎ সুটকেস নিয়ে দার্জিলিং ত্যাগ ক’রে গিয়েছে।”
মিঃ স্যানিয়েল কহিলেন, “আমিও তা জানতে পেরেছি। আর জেনেছি, সুটকেসের অধিকারী দুখানা কলকাতার টিকিট কিনেছিল।”
কমিশনার কহিলেন, “তা হ’লে এই দাঁড়াচ্ছে যে, দসু্যরা কেশবকে নিয়ে কলকাতা গিয়েছে।”
“হা, এর বেশি বর্তমানে আর কিছু জানা যাচ্ছে না।” মিঃ স্যানিয়েল অবসন্ন স্বরে কহিলেন। +,
“এ কি, তোমার বেডিং বাধা হয়েছে যে ? তুমি কি আজই যাচ্ছ নাকি?” কমিশনার সবিস্ময়ে প্রশ্ন করিলেন। -
মিঃ স্যানিয়েল কহিলেন, “এখানে যেটুকু জানবার, তা জানলাম। এখন দেখি, ভাগ্যবিধাতা আমাকে কোন পথে, কোথায় নিয়ে যায়। দসু্যরা কলকাতায় গিয়েছে, সুতরাং তারা কলকাতায় আমার পুত্রকে রেখেছে, এ যুক্তির কোন মূল্য নেই। অতএব এখন সময় নষ্ট করতে আপনি কিছুতেই যে আমাকে অনুরোধ করবেন না, তা আমি জানি। আমি রাত্রের মেলেই যাত্রা করছি।”
কেশবকে হারিয়ে কি দুঃখ, কি শোক ভোগ করছি। যে মুহুর্তে কেশবের কোন খবর পাবে, আমাদের তার করে জানতে যে বিলম্ব করবে না, সে আশা নিশ্চয় করতে পারি।”
মিঃ স্যানিয়েল সলজ্জ স্বরে কহিলেন, “কি বলেন আপনি! কেশব জানে না যে, সে মা হারায় নি, বরং মায়ের অধিক আদর-যত্নে সে ভাগ্যবান হয়েছে। কেশবের ওপর আপনাদের দাবি আমাদের দাবিরও যে উর্ধ্বে, তা কি আমি কখনও ভুলতে পারি? যদি দয়াময় ভগবানের করুণায় তার কোন সন্ধান করতে পারি, তবে আমি তা সর্বাগ্রে আপনাকে জানাব।” వీ
মিঃ স্যানিয়েল সেইদিন রাত্রের মেলে দাৰ্জিলিং ত্যাগ করলেন। ৯৯
(১৭) ్యులి? পরদিন প্রাতে শিয়ালদহে পৌছাইয়া মিঃ স্যানিয়েল টিকিট কালেক্টরের অফিসে গমন করিলেন এবং আপনার পরিচয় দিয়া ও যেদিন প্রভাতে দসু্যরা শিয়ালদহে পৌছিয়াছিল তাহা বলিয়া, কোন টিকিট-কালেক্টার সেদিন ডিউটিতে ছিল তাহার নাম জানিয়া লইয়া, তাহার সহিত দেখা করিলেন।
যুবক টিকিট-কালেক্টর ক্ষণকাল গভীরভাবে স্মরণ করিবার চেষ্টা করিয়া কহিল, ‘হা, আমার মনে পড়েছে—দু’জন সাহেব বেশী ভদ্রলোক একটা খুব বড়ো সুটকেস নিয়ে ওই মেলে এসেছিলেন।”
মিঃ স্যানিয়েল আগ্রহভরে কহিলেন, “কিরকম দেখতে তারা ?” “তা ঠিক বলতে পারব না। কিন্তু সুটকেসটা নতুন রকমের বলে আমার দৃষ্টি

